
 

Innspel til budsjett 2026 
 
Lokallagsleier i Utdanningsforbundet i Fitjar vart feilsitert i 
Sunnhordland 23.10.2025. Me var ikkje nøgd med budsjettet, men nøgd med 
politikarane sitt handlingsrom i budsjettet 2026. I det ligg ein stor skilnad. 
 
Kort oppsummert slik: 
I Rådmannen sitt budsjettframlegg skriv han at det er solide meirinntekter. I 
Statsbudsjettet  får Fitjar kommune ei god inntektsvekst og frie inntekter stig med 2,9%. 
I tillegg kjem ein vekst på 6,5 millionar for eigedomsskatt på Årskog. Pengane strøymer 
inn, 8 millionar i produksjonsavgift i havbruk og på toppen av dette kjem 
produksjonsavgift i høve vind. 
 
Ja, Fitjar kommune har store ekstrainntekter. 
Dette er me nøgde med.  
Rekneskapen kjem ut med 3,4% i overskot. I alt 15.144.000,-.  
(Mykje av desse midlane skal setjast av i fond) 
 
 
Men så er det eit kjempestort "men"….. 
 
Korleis ser driftsbudsjettet ut når Fitjar kommune vel å setje så mange millionar i fond? 
Her sparast det til fant. 
 
Utdanningsforbundet har over år sendt inn «lange avhandlingar» for å gjere  politikarane 
merksame på stoda i Fitjarskulen over år. 
 

• Kvart år peiker vi på at grunnbemanninga må opp i skule og barnehage.   
 
Men kva skjer? 

 
Lærarnorma blir svekka år for år. 
Me viser kun til eit døme i år( og kan evt gje fleire døme om det er ynskjeleg) 
Søker ein opp tala for lærernorma for ungdomskulen på Rimbareid har dei svekka seg frå 
skuleåret 2023-24 og til 2024-25. 
Frå å ha 17.1 elevar pr lærar i 2023-24 har ein 19,5 elevar pr lærar i 2024-25. 
Ein lærar i Fitjar har i snitt 2,4 elevar meir å ta ansvar for i 2024 enn i året før. 
Samstundes veit vi at lærarnorma legg til grunn at ein ikkje skal ha meir enn 20 elevar pr 
lærar og landsgjennomsnittet ligg rundt 17 elevar pr lærar. Så her kjem Fitjar svært 
dårleg ut. 
 
 
 
 
 



 
Ser vi på lærartettleiken ved Rimbareid skule frå skuleåret 2022-23 til 2024-25, har 
ramma ved skulen i høve lærartettleik gått ned med 1 lærarstilling. I løpet av to år har 
ein med andre ord fjerna ein lærarstilling frå skulen. Og nå vil ein igjen ta vekk og fjerne 
tiltak og midler frå skuleborna i Fitjar. Sjølv når kommunen har midler vel ein å ta frå 
skulen og tilbodet dei skal ha.  
 
 I praksis  skal lærarnoma  gjere det mogleg å dele klassar slik at ein kan ha symjing, 
sløyd, forming, kjøkken, praktisk naturfag og  matematikk.  
Kort fortalt alt som medfører behov for auka lærartettleik. 
 
 I budsjettet for 2026 står dette: 
 

       «Tidleg innsats for 1-4 held fram. Det ligg framleis inne øyremerkte lærar timer som skal 
styrke dette arbeidet slik som før.» 

 
 
Nok eit år kor tildeling gjennom lærernorma vert sett under press. Som me skreiv over 
har men fjernet ein lærerstilling i høve lærernorma. Nå skal ein bytte ut delar av det ein 
har igjen av lærarnorma til å ta seg av «tidleg innsats». Ikkje at Utdanningsforbundet 
meiner det ikkje er behov for tidleg innsats,  for det er det i rikt mon. Men tidleg innsats 
vil da skubbe ut andre delings timar. Det vil i dette budsjettet bli slik at enda ein 
lærarstilling forsvinn frå viktige satsingspunkt i skulen(som nevnt over) Det vil sei  at ved 
Rimbareid skule vil det forsvinne 19 delingstimar, 9 delingstimar ved Øvrebygda skule og 
6 timar ved Selevik skule. 
 
Obs! 
 Tidleg innsatstimane skal gå inn i lærarnorma, og med andre ord fjerne anna som i 
dag får av lærarnorma. Meir enn ein lærarstilling til «tidleg innsats» skal i år inn i 
lærarnorma på toppen av det ein har fjerna dei to siste åra frå lærernorma.  
Men ingenting om kva er det er som skal ut i budsjett dokumentet?  
Kva arbeid skal overlatast til andre eller kuttast ut? 
 
Som alle veit så kan ein berre bruke ei krone ein gang. 
Tek ein inn «tidleg innsats» i lærernorma vert det mindre av det som i dag lærarnorma 
inneheld. Men kva veit ingen.  
Kanskje mindrer kjøkken, kanskje  mindre symjeundervisning …… 
 
Slik rådmannen har lagt opp budsjettet blir lærernorma satt under eit kraftig 
press. Dette kjem i tillegg til andre kutt i høve elevtalsendringar som t.d. ein lærarstilling 
ned grunna færre klassar. 
 
 
 
 
 
 



 
 
Budsjett 2026 er eit budsjett med mange fine ord på eit papir. 
 
I høve HMT skal det satsast massivt på Compilo.  
Dette systemet har vi forøvrig hatt i mange år, til informasjon.  
Ja, kva gjer så Compilo for Fitjar kommune. 
Jo, det skal innrapporteres om uønska hendinger. Nå og ha forbedringsforslag til betra 
arbeidsrelaterte problemstillingar. 
Men heilt ærlig kva hjelper det med innrapporteringer om det ikkje er ei krone til å sette 
inn i nødvendige tiltak og/eller forbedringsforslag. 
Fine ord er vi faktisk komme langt forbi i høve tiltak som kan hjelpe på situasjonen.  
 
Utdanningsforbundet i Fitjar kom med ei kraftig åtvaring om at sjukefråværet ville stige i 
Fitjar i høve oppvekstsektor. Og sjukefråværet steig. Nå har vi vore inne i ein periode 
med noko sigande sjukefråvær, mest sannsynleg grunna at det vart sett inn tiltak i høve 
vald og trugsel. 
 
Ikkje før har man fått kvardagen litt tilbake, kjem budsjett 2026. 
Støttefunksjonane skal vekk. 
 
Sjølv om det står under måloppnåing: 
 

     «Kompetansemobilisering på tvers av avdelingar og fag for å yta tenester der det trengst 
for brukarane. Setja inn andre yrkesprofesjonar der det er mogleg.» 

 
Ikkje lenge etter at tiltaka blir sett i verk, så vert dei fjerna.  
Trur administrasjonen at problemstillingane er løyste??  
Har dei ikkje forstått at i enkelte klasserom lever ein på ein knivsegg frå dag til dag i høve 
sjukemeldingar. Det er støttetiltaka som gjer den store skilnaden. 
 
I budsjettet 2026 har administrasjonen komme med fleire ønska tiltak. Her er det 
fleire punkt ein kan undre seg over. 
 

• Har ikkje administrasjonen fått med seg den nye veilederen (2025) i høve 
bemanning i barnehage eller vil dei ikkje følje denne. 
 

"Kravet om tilstrekkelig bemanning gjelder til enhver tid uavhengig av hvor 

mange ansatte som av ulike årsaker er fraværende, og i hele barnehagens 

åpningstid. Er ansatte for eksempel syke, deltar på etter- og videreutdanning 

eller har ferie skal det settes inn vikar. Dette er veilederen tydelig på. " 

 
        https://www.regjeringen.no/no/aktuelt/ny-veileder-klargjor-reglene-for-tilstrekkelig-

bemanning-i-barnehagene/id3092488/ 
 

 

https://www.regjeringen.no/no/aktuelt/ny-veileder-klargjor-reglene-for-tilstrekkelig-bemanning-i-barnehagene/id3092488/
https://www.regjeringen.no/no/aktuelt/ny-veileder-klargjor-reglene-for-tilstrekkelig-bemanning-i-barnehagene/id3092488/


 

 
       Alle har sett både lokalt og sentralt at det blir formidla at det er for lav bemanning i 

barnehagane landet over. I Fitjar kommune har minimumsnorm for bemanning. Fitjar får 
inn midlar i 2025 til å auke bemanninga i barnehagen(delvis i ramma og delvis 
øyremerkt). Dei øyremerka midlane vert sett inn i tiltak. Men ikkje dei midlane som går 
inn i ramma. Og da er det ekstra forunderleg at dei ikkje eingong er villige til å sette inn 
midlar for å få avvikle den 5.ferieveka. Det vil sei at i Fitjar vil ein at avdelingar skal gå 
med redusert bemanning over fleire månader for å henta inn denne ferieveka for alle dei 
tilsette i barnehagen, og dette på bekostning av vaksentettleik.  Denne praksisen kan 
ikkje lenger på gå i Fitjar kommune. Denne praksisen må opphøre. Ein må settje inn 
vikar for å avvikle den 5.ferieveka. Ein kan ikkje lenger svekke bemanningsnormen, ei 
heller ved sjukdom. 

 
       Det skal være tilstrekkelig bemanning. 
 
       Dette kjem til å få konsekvenser spesielt på sjukefråvær. Barna får stetta sine basale 

behov, men barnehagemynde vil nok sei noko anna. Kva planar og pedagogisk arbeid 
som blir fylgd opp og dokumentert? Kva med dei barna som krev litt ekstra og som gjer 
kvardagen for dei andre barna utfordrande grunna for lite tilsette?  
 

      Om me sikrar folk på plass når tilsette skal få avvikle sine velfortente feriedagar, så vil 
ein sjå eit betre tal i sjukefråvær. Arbeidsbelastning i barnehageyrket er stor, me må 
sikre at våre tilsette og våre barn får nok vaksne rundt seg når dei treng det. I tillegg har 
me fleire tilsette med lang arbeidserfaring, som har rett på den 6. ferieveka. Enno fleire 
dagar med redusert bemanning om ein ikkje vil følgje veiledaren. 

 
• Leseprosjekt 

 
Leseprosjekt vil man ha i Fitjar kommune, men bøkene vil man setje på ønskeliste. 
Utdanningsforbundet veit det er jul men det burde vel strengt tatt følgje bøker i rikt monn  
med til eit leseprosjekt. Eller er det slik at ein vil at alle barna skal ønske seg bøker til jul? 
 

• Ferieopen SFO 
 

Når ein la inn ferieopen SFO i fjor skulle det nesten være eit nullsum-spill. Det skulle bli 
slik at helse skulle spare det oppvekst sektor brukte til ferieopen SFO.  
I år ser det ut til at det berre er ei innsparing på 4000,- i høve helse. Så dersom tiltaket 
med ferieopen SFO blir fjerna(Ikkje settes i verk), vil ein få ein ekstra utlegg på fire tusen i 
helse. Utdanningsforbundet trur ikkje Helse klarer å etablere eit tilbod til dei brukarane 
som har rett på tilsyn for fire tusen. Om helse får tilbake arbeidet med tilsyn for barna 
med tilsynsrett vil det koste det tidobbelte (minst 40 000,-) kanskje meir. 
 
Mvh 
Katrin I. Ankervold 
Lokallagsleiar i Utdanningsforbundet   
 


